
                                                  2023 вося кӧч тӧлысь 21 лунӧ
1 статья. Пыртны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018,   6 №, 94 ст.; 10 №, 176 ст.; 177 ст.; 17 №, 303 ст.; 304 ст.; 19 №, 354 ст.;       367 ст.; 2019, 11 №, 148 ст.; 149 ст.; 154 ст.; 15 №, 206 ст.; 207 ст.; 18 №,   265 ст.; 2020, 4 №, 29 ст.; 18 №, 292 ст.; 294 ст.; 22 №, 366 ст.; 2021, 10 №, 199 ст.; 200 ст.; 16 №, 292 ст.; 20 №, 373 ст.; 22 №, 406 ст.; 410 ст.; 2022,         6 №, 56 ст.; 14 №, 211 ст.; 15 №, 230 ст.) татшӧм вежсьӧмъяс: 
1. 1 статьяын: 
1) 11 пунктлӧн «н» пунктувса кызьӧд абзац гижны тадзи:
«бать-мамтӧм да бать-мам дӧзьӧртӧг кольӧм челядьӧс, кодъяс босьтісны подув тӧдӧмлун да кодъяслы тырис дас нёль арӧс, кокньыд удж вӧчӧм вылӧ, мый вӧсна оз ло налӧн дзоньвидзалунлы лёктор, либӧ бать-мамтӧм да бать-мам дӧзьӧртӧг кольӧм челядьӧс, кодъяс босьтӧны подув тӧдӧмлун да кодъяслы тырис дас нёль арӧс, велӧдчӧмысь прӧст кадӧ кокньыд удж вӧчӧм вылӧ, мый вӧсна оз ло налӧн дзоньвидзалунлы лёктор да оз ло кольччӧма велӧдан уджтас велӧдӧмын, удж вылӧ босьтӧм могысь гижӧм сӧгласлун сетӧмӧн;»;
2) 12 пунктын «федеральнӧй оланпастэчасӧн да» кывъяс киритны.
2. 9 статьялӧн 1 юкӧнын: 
1) 3 пунктын «1, 7, 8, 11 – 14 пунктъясӧн» кывъяс вежны «1, 7, 8, 11  (тыр арлыдтӧм граждана серти тӧрасян да тӧждысян удж котыртӧм да збыльмӧдӧм серти), 12 – 14 пунктъясӧн» кывъясӧн;
2) 4 пунктын «2, 9, 10 пунктъясӧн» кывъяс вежны «2, 9, 10, 11 пунктъясӧн (граждана серти, кодъясӧс ёрд шуӧма кывкутны вермытӧмӧн либӧ кодъясӧс ёрд дзескӧдӧма кывкутны вермӧмын, тӧрасян да тӧждысян удж котыртӧм да збыльмӧдӧм серти, патронаж котыртӧм серти случайясын, кутшӧмъясӧс урчитӧма Россия Федерацияса гражданскӧй кодекслӧн 41 статьяӧн, Россия Федерацияса гражданскӧй кодекслӧн 43 статьяӧн урчитӧм случайясын юӧртӧг вошӧмаӧн шуӧм гражданинлӧн эмбурӧн веськӧдлысьӧс индӧм серти)» кывъясӧн.
3. «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяса 11 да 12 пунктъясӧн урчитӧм Коми Республикаса канму уджмогъяс збыльмӧдӧм вылӧ муниципальнӧй районса, муниципальнӧй кытшса, кар кытшса сьӧмкудлы Коми Республикаса республиканскӧй сьӧмкудйысь вичмӧдан субвенция мында арталан методикаын (Оланпас дорӧ 14 содтӧд):
1 пунктын «федеральнӧй оланпастэчасӧн да» кывъяс киритны.
2 статья. Тайӧ Оланпасыс вынсялӧ сійӧс официальнӧя йӧзӧдан лун бӧрын дас лун кольӧм мысти, тайӧ Оланпаслӧн 1 статьяса 2 пункт кындзи, мый вынсялӧ 2024 вося тӧвшӧр тӧлысь 1 лунсянь.
Тайӧ Оланпаслӧн 1 статьяса 1 пунктын 1 пунктувса положениеяслӧн выныс паськалӧ 2023 вося лӧддза-номъя тӧлысь 13 лунсянь артмӧм инӧда йитӧдъяс вылӧ.
Коми Республикаса Веськӧдлан котырлы лӧсьӧдны ассьыс  нормативнӧй инӧда актъяссӧ тайӧ Оланпас серти.
Коми Республикаса Юралысь 

